
2 Ja ædnag olbmuk čuvudegje su, go si oidne su mærkaid, maid buocce olbmui ala son daǥai.

3 Mutto Jesus vare ala bajasmanai, ja čokkani dasa mattajegjidesguim.

4 Mutto bæssačak, Judalaǯai basek, lakka legje.

5 De bajedi Jesus čalmides, ja go ollo olbmuid lusas son oini boattemen, de celki son Philippusi: gost oasstep mi laibid, vai dak borrek?

6 — Mutto son celki dam, su gæččalam ditti, dastgo ješ galle diđi, maid dakkat aigoi. —

7 Philippus sunji vastedi: laibbe cuoft čuođe ruđain i lifči sigjidi dam made go juokkaš oǯuši uccanaš.

8 Muttom su mattajegjin, Andreas, Simon Peder velj, sunji cælkka:

9 Dast ucca barnaš læ, gæst vit bivggelaibbe læ, ja guoft ucca guolaš; mutto mi læ dat nuft ædnagidi?

10 Mutto Jesus celki: čokkanattet olbmuid; mutto ollo rasek dam baikest legje. De čokkanegje olbmak lakka vit duhat.

11 Mutto Jesus valdi laibid, ja giti Ibmel, ja mattajegjidi juoǥadi, mutto mattajægjek sigjidi, guđek čokkanam legje, nuft maida ucca guolačin, nuft ædnag go si dattu.

12 Mutto go si gallanaddam legje, de celki son mattajegjidassis: čokkijækket bacatusaid čoakkai, amas mikkege hævvanet.

13 De si čokkijegje, ja guoft nubbe lokkai væddelittid devdde cuovkatusaiguim, mak vit bivggelaibest baccam legje sist, guđek borram legje.

